
1. INTRODUCIÓN

1.1 Que é EUR-Lex e como funciona
A base de datos EUR-Lex, xestionada pola Oficina de Publicacións da UE, garante o 
libre acceso á lexislación comunitaria e a outros documentos públicos nas 24 linguas 
oficiais da UE.

EUR-Lex ofrece unha ampla gama de opcións para buscar nas súas distintas colec-
cións,  así  como  numerosas  funcións  que  satisfán  as  diferentes  necesidades  dos 
usuarios.

EUR-Lex alberga o Diario Oficial da UE, este é a publicación oficial dos actos xurídi-
cos da UE. Publícao diariamente, de luns a venres, a Oficina de Publicacións da UE 
nas 24 linguas oficiais da UE.

En casos urxentes, o Diario Oficial publícase os sábados, domingos e festivos.

EUR-Lex contén a versión electrónica de todos os Diarios Oficiais dende a primeira 
edición. Dende o 1 de xullo de 2013, só as edicións electrónicas do Diario Oficial son 
auténticas e producen efectos xurídicos.

Por exemplo, pódese acceder facilmente a calquera edición do Diario Oficial buscar 
escribindo texto libre ou combinando diferentes criterios. Tamén se poden visualizar 
até tres versións lingüísticas do mesmo documento simultaneamente.

Ademais, pódese crear unha conta de usuario o que permite personalizar e adaptar a 
web ás necesidades específicas de cada un e aproveitar outras características adicio-
nais.

Os documentos están organizados do seguinte modo:

Dereito da UE, que se subdivide en:

•  Tratados, entre os que se atopan:

Tratados vixentes.

Tratados constitutivos.

Tratados de adhesión.

Outros tratados e protocolos.

•  Actos xurídicos

•  Textos consolidados.

•  Acordos internacionais da UE. 

•  Documentos preparatorios.

•  Documentos da AELC.

•  Procedementos de adopción normativa.

•  Síntese da lexislación da UE. 

•  Institucións da UE, nas que atopamos:

Parlamento Europeo

Consello Europeo

Consello da UE

Comisión Europea

Tribunal de Xustiza da UE

Banco Central Europeo

Tribunal de Contas Europeo

Comité Económico e Social Europeo

Comité Europeo das Rexións

•  Eurovoc

•  Xurisprudencia da Unión, coas seccións:

Xurisprudencia.

Recompilación da xurisprudencia.

Repertorio de xurisprudencia.

•  Dereito e xurisprudencia nacionais, onde pode atopar:

Transposición nacional do dereito da UE.

Xurisprudencia nacional.

JURE (Colección da xurisprudencia)

• Diario Oficial, coas seccións:

Acceso ao Diario Oficial

Visualización por día da serie L do Diario Oficial

Visualización por día da serie C do Diario Oficial

Consultar el Diario Oficial

Versións impresas con efecto xurídico

Edición especial

• Información, coas seccións:

Temas destacados

Novidades de EUR-Lex

Estadísticas

Rexistro do ELI

Orzamento en liña

Para obter máis información sobre os tipos de documentos que se poden atopar baixo 
cada un dos apartados anteriores, pode visitar esta páxina.

Para poder atopar dunha forma rápida e intuitiva o que ofrece a páxina de EUR-Lex, 
visite o mapa do sitio.

1.2 Páxina principal do sitio
Temos aquí unha imaxe da páxina principal do sitio, e a continuación apareceran ex-
plicados os elementos principais:

Na ilustración 1 podemos observar tres apartados indicados cas frechas de cor rosa, 
vermella e verde. É necesario coñecer como facer uso destas ferramentas que ten a  
web na súa páxina principal para que as buscas sexan máis doadas 

Xanela para idioma (frecha vermella):

A opción indicada ca frecha vermella na parte superior dereita da páxina web permite 
cambiar o idioma de visualización do sitio. Neste caso, está configurado en Español. 

Ao facer clic nesta opción, despregarase un menú onde poderás seleccionar outros 
idiomas oficiais da UE como o inglés.

Barra de busca xeral (frecha rosa):

Sitúase na parte superior central da páxina, xusto debaixo da cabeceira. Permite rea-
lizar buscas rápidas de documentos relacionados co dereito da UE. O usuario pode in-
troducir  palabras  chave,  frases,  títulos  ou  conceptos  para  buscar  lexislación, 
xurisprudencia ou publicacións relacionadas.

Modo de emprego:

1. Introducir termos relevantes no cadro de texto.

2. Facer clic no botón “Buscar” (á beira do cadro de texto) para visualizar os resulta-
dos.

Resulta moi útil á hora de buscar lexislación recente ou documentos relevantes sobre 
un tema particular. Tamén para localizar información xeral sobre o marco legal da 
UE. Doutra banda é útil para buscas preliminares ou cando non se ten unha referen-
cia concreta. A súa vantaxe é que é rápida e accesible para quen non coñece o número 
de documento nin o código CELEX. 

Ferramentas de busca avanzada (frecha verde)

Encontramos na columna dereita, dentro dun cadro destacado.

Inclúe dúas ferramentas específicas:

• Buscar resultados por número de documento: localiza documentos legais inserindo 
o seu número único.

Modo de emprego:

1. Introducir o número asignado ao documento oficial.

2. Pulsar “Buscar” para acceder directamente ao documento correspondente.

A vantaxe é que resulta ideal para usuarios que xa coñecen o número exacto do 
documento que desexan consultar, aforrando tempo.

5



Guía de uso de EUR-Lex

Exemplo: Se se busca o "Regulamento (UE) 2016/679" (Regulamento Xeral de 
Protección de Datos), pódese introducir ese número para atopalo directamen-
te.

• Buscar resultados por código CELEX (explicado no apartado 2.1):

Permite localizar documentos mediante o código CELEX, un identificador úni-
co que organiza os documentos legais da UE.

Modo de emprego:

1.Inserir o código CELEX (por exemplo, “32016R0679”).

2. Pulsar "Buscar" para acceder ao documento.

Preciso e eficiente para xuristas, académicos ou expertos que manexan códigos 
CELEX regularmente.  Facilita  a  busca de documentos específicos de forma 
exacta.

Exemplo:  Se  se  ten  o  código  CELEX  dunha  directiva  específica,  como 
“31995L0046” (Directiva de protección de datos de 1995), esta ferramenta leva 
directamente ao texto sen necesidade de buscas adicionais.

Na ilustración 1 tamén podemos observar 4 recadros onde os documentos están or-
ganizados do seguinte modo:

• Dereito da UE, que se subdivide en:

Tratados, entre os que se atopan:

Tratados vixentes.

Tratados constitutivos.

Tratados de adhesión.

Outros tratados e protocolos.

Actos xurídicos

Textos consolidados.

Acordos internacionais da UE. 

Documentos preparatorios.

Documentos da AELC.

Procedementos de adopción normativa.

Síntese da lexislación da UE. 

Institucións da UE, nas que atopamos:

Parlamento Europeo

Consello Europeo

Consello da UE

Comisión Europea

Tribunal de Xustiza da UE

Banco Central Europeo

Tribunal de Contas Europeo

Comité Económico e Social Europeo

Comité Europeo das Rexións

Eurovoc

• Xurisprudencia da Unión, coas seccións:

Xurisprudencia.

Recompilación da xurisprudencia.

Repertorio de xurisprudencia.

•  Dereito e xurisprudencia nacionais, onde pode atopar:

Transposición nacional

Xurisprudencia nacional

JURE (Colección da xurisprudencia)

• Información, coas seccións:

Actualidade

Cambios recentes en EUR-Lex

Estadísticas

Rexistro do ELI

Orzamento en liña

Para obter máis información sobre os tipos de documentos que se poden atopar baixo 
cada un dos apartados anteriores, pode visitar esta páxina.

Para ver dunha forma rápida e intuitiva como están organizados os contidos que ofre-
ce o sitio de EUR-Lex, visite o mapa do sitio.

2. NUMERACIÓN E IDENTIFICACIÓN DOS DOCUMENTOS

2.1 Código CELEX
O código CELEX é un identificador único que está presente en case todos os docu-
mentos publicados no EUR-Lex. Contén información importante e que pode resultar 
de axuda para axilizar a busca, relacionar textos e obter información sobre o docu-
mento a primeira vista. O código CELEX consta de 4 partes, cada unha relacionada 
con un dos seguintes conceptos: sector, ano, tipo de documento e número de docu-
mento.

Os documentos CELEX clasifícanse en 12 sectores.

1. Tratados.

2. Acordos internacionais.

3. Actos xurídicos.

4. Lexislación complementaria.

5. Documentos preparatorios.

6. Xurisprudencia da Unión.

7. Medidas nacionais de transposición.

8. Xurisprudencia nacional.

9. Preguntas parlamentarias.

10. Textos consolidados.

11. Outros documentos publicados na serie do Diario Oficial.

12. Documentos da AELC.

O tipo de documento desígnase mediante letras:

• Sector 3 (Actos xurídicos):

D – Decisións.

L – Directivas.

R – Regulamentos.

• Sector 6 (Xurisprudencia):

CJ – Sentenzas do Tribunal de Xustiza.

CC – Conclusións do avogado xeral.

CO – Autos do Tribunal de Xustiza.

• Sector 5 (Documentos preparatorios.):

PC – Propostas lexislativas da Comisión (documentos COM, etc.).

DC – Outros documentos COM (libros verdes e brancos, comunicacións, informes, 
etc.)

SC – Documentos SEC e SWD (documentos de traballo, avaliacións de impacto, etc.).

JC – Documentos JOIN (adoptados conxuntamente pola Comisión e a Alta Represen-
tante da Unión en asuntos exteriores).

A maior parte dos códigos CELEX terminan en 4 díxitos. Estes reflicten distintos ti-
pos de información, por exemplo:

• Código oficial – 32017R2394. Trátase dun código secuencial que mostra cando se 
publicou o documento no Diario Oficial.  Está asignado pola Oficina de Publica-
cións.

• Código interno – 52018PC0033. Asignado polo autor do documento, neste caso, a 
Comisión.

• Data de publicación – 32012A0424(01). Mostra o mes e o día de publicación no 
Diario  Oficial.  Vai  seguido  dun  código  secuencial  entre  paréntese,  xa  que  se 
poderían ter publicado outros códigos CELEX iguais na mesma data.

2.2 Código ECLI
O identificador europeo de xurisprudencia ECLI é un identificador de documentos 
xurídicos, pensado para facilitar o emprego das bases de datos europeas de xurispru-
dencia.

Forma de ECLI:

O identificador consta de cinco compoñentes, na seguinte orde, separados por dous 
puntos:

1 Sigla ECLI.

2 Código do país (2 caracteres).

3 Código do tribunal (1-7 caracteres).

4 Ano da resolución (4 cifras).

5 Número único de identificación (máximo de 25 caracteres; admite puntos).

2.3 Identificador Europeo de Lexislación (ELI)
Este código identifica a lexislación nacional e da UE. Permite o intercambio de infor-
mación sobre a lexislación nacional e da UE.

Os identificadores ELI asígnanse a unha gran variedade de textos lexislativos publica-
dos na serie L do Diario Oficial (regulamentos, directivas e decisións) e aos actos con-
solidados. Aparecen nas fichas dos documentos baixo a epígrafe “Título e referencia”.

Os usuarios poden buscar entre os documentos que posúen un identificador ELI ou 
realizar unha busca mediante o enlace do ELI.

O tipo máis simple de ELI ten a seguinte estrutura:

http://data.europa.eu/eli/{tipoDeDocumento}/{anoDeAdopción}/
{númeroDeDocumento}/oj 

Existen outros moitos tipos, por exemplo para textos consolidados. 

Por exemplo, o ELI da Decisión 2009/496/CE é 
http://data.europa.eu/eli/dec/2009/496/oj.

3. TRATADOS, ACTOS XURÍDICOS, TEXTOS 
CONSOLIDADOS, ACORDOS INTERNACIONAIS E 
DOCUMENTOS PREPARATORIOS 

3.1 Tratados
Esta sección de EUR-Lex, tratados constitutivos, de reforma e de adhesión de todos 
os estados membros, ademais dalgúns protocolos.

Estes son os tratados máis relevantes:

• Tratados da Union Europea (versión consolidada 2016).
• Tratados de Funcionamento da UE (versión consolidada 2016).
• Carta dos Dereitos Fundamentais da UE (2016).
• Tratados  constitutivo  da  Comunidade  Europea  da  Enerxía  Atómica  (versión 

consolidada 2016)
• Tamén se pode atopar o tratado de adhesión de España.

3.2 Actos xurídicos
En canto aos actos xurídicos, poden atoparse tanto instrumentos xurídicos vinculan-
tes (regulamentos, directivas e decisións), como instrumentos xurídicos non vincu-
lantes (resolucións e ditames).

O repertorio de actos xurídicos permítelle acceder a todos os instrumentos xurídicos 
clasificados segundo as diferentes temáticas.

Ao facer clic en calquera das categorías irá á pantalla de busca, onde terá a opción de 
utilizar a ferramenta “afinar busca”.

3.3 Textos consolidados
A consolidación consiste na integración nun só texto legal de todas as sucesivas modi-
ficacións  e  correccións.  Para  elo  reúnense  varios  textos,  publicados  en  distintos 
números do Diario Oficial da UE, nun só “documento consolidado” máis doado de 
ler.

Os textos consolidados créanse para fins de documentación. Son textos que non teñen 
ningún valor legal. Para fins legais deben empregarse os textos publicados no Diario 
Oficial.

3.4 Acordos internacionais
Aquí pode buscar na colección que abarca todos os instrumentos elaborados pola UE 
no exercicio das súas responsabilidades internacionais:

• Acordos realizados pola UE con países non membros ou con organizacións interna-
cionais nos seus ámbitos de responsabilidade específicos.

• Acordos realizados conxuntamente polos estados membros e a UE nos ámbitos de 
responsabilidade compartida (acordos mixtos).

• Decisións de comités mixtos creados en virtude de acordos internacionais e nos que 
participan representantes das partes para efectos de xestión do acordo.

Tamén se pode empregar o  repertorio de acordos internacionais, para ver todos os 
acordos internacionais ordenados por temáticas, e os acordos máis recentes.

3.5 Documentos preparatorios
Os documentos preparatorios son documentos empregados para elaborar a lexisla-
ción da UE e presentados nas distintas fases do procedemento lexislativo e orzamen-
tario. Os principais tipos de documentos preparatorios son:

• Propostas lexislativas da comisión.

• Posicións comúns do Consello.

• Regulamentos e iniciativas lexislativas e orzamentarias do Parlamento Europeo.

• Ditames do Comité Económico e Social Europeo.

• Ditames do Comité das Rexións.

4. BUSCA DE INFORMACIÓN

Na páxina de EUR-Lex pode buscar documentos de diferentes modos.

4.1 Busca rápida
Na barra superior de busca rápida, pode buscar calquera tipo de documento.

• Poden empregarse comiñas (“ ”) para buscar unha frase exacta, por exemplo “cotas 
pesqueiras”.

• Un asterisco (*) que substitúe un ou máis caracteres (por exemplo, por dire* busca-
rá directiva, etc.)

• Un signo de interrogación (?) que substitúe un só carácter (por exemplo por t?x 
buscará tax, téxtiles, etc.)

Exemplo de busca rápida:

Supoñamos que quere atopar o seguinte:

Texto consolidado: Regulamento (CE) nº. 1334/2008 del Parlamento Europeo e do 
Consello do 16 de decembro do 2008 sobre os aromas e determinados ingredientes 
alimentarios con propiedades aromatizantes empregados nos alimentos e polo que se 
modifican o Regulamento (CEE) nº. 1601/91 do Consello, os Regulamentos (CE) nº. 
2232/96 e (CE) nº. 110/2008 e a Directiva 2000/13/CE. Texto pertinente para efec-
tos do EEE.

Como pode ver (rodeado en vermello) o número de documentos que resultan buscan-
do ingredientes alimentarios é enorme, polo que haberá que empregar o menú da es-
querda, “Afinar a consulta” (marcado en morado):

Empregando a ferramenta de afinar a consulta, pode seleccionar o ano (2008), o tipo 
de documento por subsección (texto consolidado), por autor (Consello da UE) e se fo-
se preciso, por mes (decembro).

Como pode observar, despois de marcar os parámetros á esquerda, unicamente apa-
recerá o documento que estabamos buscando. Facendo clic no documento, irá á se-
guinte  pantalla,  onde  pode  atopar  en  diferentes  linguas  e  formatos.  Ademais  de 
descargalo, poderémolo gardar para acceder a el noutro momento ou obter unha liga-
zón permanente.

4.2 Busca no Diario Oficial da UE
No Diario Oficial poden atoparse as publicacións máis recentes, tanto de lexislación 
(L) como de comunicacións e informacións (C).

No recadro principal temos dúas opcións de busca:

1. Facendo clic en «Serie L do DO» ou «Serie C do DO» (cadro amarelo). Estes enla-
ces  levaranlle  a  unha páxina  específica  denominada «Visualización por  día»,  que 
ofrece unha visión xeral dos Diarios Oficiais publicados nun día determinado.

2. Facendo clic na opción “Diario Oficial” (frecha vermella) pode buscarse unha pu-
blicación específica. Desta maneira accederá á seguinte pantalla, onde poderá buscar 
da maneira que veremos a continuación:

No 2023 o EUR-Lex modificou a estrutura do Diario Oficial pasando a publicalo 
acto por acto e non so polas dúas series clásicas, (L) e (C), lexislación e comunica-
cións.

No menú sinalado cun cadro verde podemos escoller entre series e subseries, que ex-
plicamos a continuación:

a. Serie L: Contén lexislación da UE.

b. Subserie LI: foi introducida para flexibilizar a planificación e numeración do 
Diario Oficial. Interrompida coa publicación do Diario Oficial acto por acto.

c. Subserie LM: é exclusivamente para a publicación do material  atrasado en 
maltés.

d. Serie  C: contén  outros  documentos  oficiais  das  institucións,  organismos  e 
axencias da UE.

e. Subserie CA: contén anuncios de vacantes e convocatorias de manifestacións 
de interese. Interrompida coa publicación do Diario Oficial acto por acto.

f. Subserie CI: introducida para flexibilizar a planificación e numeración do Dia-
rio Oficial. Interrompida coa publicación do Diario Oficial acto por acto.

g. Series Históricas: contén actos lexislativos publicados antes de 1967 (Series A 
e P) e documentos electrónicos publicados entre 1999 e 2014 (Subserie CE).

h. Edicións especiais: publícanse cando un país se converte en Estado membro 
da UE e contén toda a lexislación da UE en vigor na data de adhesión, traduci-
da á lingua oficial do país. As edicións especiais constan de capítulos corres-
pondentes ao Repertorio de actos xurídicos en vigor.

Exemplo de busca no Diario Oficial:

Supoñamos que quere buscar o Diario Oficial da UE, C 250, 17 de xullo de 2018. Pro-
cederá do seguinte modo: no ano seleccionará 2018, e no cadro de “serie do DO” se-
leccionará “L (1968 – 2024)”, no número porá 250, e empregará o recadro azul da 
lupa para executar a busca.

Unha vez feito iso, xa poderá acceder ao documento, e poderá descargalo en diferen-
tes formatos e idiomas, de igual modo que coa busca rápida.

Todos os documentos están dispoñibles en formato PDF e HTML (sinalado en verde 
na imaxe).

4.3 Busca por número de documento
Ademais, coa opción de buscar documentos, basta con indicar o ano e o número de 
publicación. Pode realizarse unha busca avanzada especificando o tipo de documento. 

Unha vez feito iso, xa poderá acceder ao documento, e poderá descargalo en diferen-
tes formatos e  idiomas.  Ao igual  que noutras opcións de busca,  está dispoñible a 
opción de afinar a consulta se fose preciso. Ademais existe a opción de presentación 
multilíngüe (varios idiomas ao mesmo tempo).

Exemplo de busca por número de documento:

Supoñamos  que  quere  buscar  o  Regulamento  (UE)  2016/1036  do  Parlamento 
Europeo  e  do  Consello,  de  8  de  xuño  de  2016,  relativo  a  defensa  contra  as 
importacioóns que sexan obxecto de dumping por parte de países non membros da 
UE (versión codificada).

No cadro do ano porá “2016” (ano no que foi publicado) e no número “1036” (número 
da publicación). No cadro de tipo de documento escollerá regulamento. Así aparecerá 
de primeiro, o documento en cuestión que estaba buscando.

4.4 Busca avanzada
Mediante a ferramenta de busca avanzada podemos atopar un documento específico 
por tema, por autor, etc.

A continuación vese a interface principal do menú de busca avanzada:

En canto á forma de busca do documento:

• Pódese buscar introducindo palabras chave que aparezan no documento, e tamén 
se poden introducir palabras chave que non quere que figuren no documento.

• Tamén pode buscar o texto mediante referencias, buscando o ano e o tipo de docu-
mento.

• Mediante o autor do documento, que pode ser:

Banco Europeo

Comisión Europea

Comité económico e Social Europeo

Comité Europeo das Rexións

Consello

Consello Europeo

Parlamento

Tribunal de Contas

Tribunal de Xustiza da UE

Tribunais de Xustiza nacionais

• Mediante o código CELEX.

• Mediante a data, de publicación, de efecto, de fin de validez, de notificación, da fir-
ma, de transposición, de presentación, de pronunciamento, prazo, data de resposta, 
data de votación ou de debate.

• Mediante a publicación no Diario Oficial. 

• Mediante tema.

• Por documentos relacionados cun proceso lexislativo.

Exemplo de busca avanzada:

Vemos como buscar:  2013/785/UE:  Decisión do Consello,  de  16  de  decembro de 
2013, relativa á celebración, en nome da UE, do Protocolo entre a UE e o Reino de 
Marrocos polo que se fixan as posibilidades de pesca e a contrapartida financeira 
establecidas.

Á esquerda aparecen os criterios que se empregaron coa ferramenta de afinar a busca. 
para poder atopar finalmente o documento desexado.

6 XURISPRUDENCIA DA UE
En EUR-Lex pode buscar e consultar os seguintes documentos da xurisprudencia do 
Tribunal de Xustiza da UE:

• Sentenzas e resolucións referentes a:

– Asuntos presentados ante o Tribunal por institucións da UE, Estados membros ou 
persoas físicas ou xurídicas contra as institucións da UE incluíndo o Banco Central 
Europeo.

– Accións exercidas contra Estados membros por incumprimento das súas obrigas de-
rivadas dos tratados.

– Cuestións prexudiciais formuladas ante una xurisdición nacional referentes á vali-
dez ou á interpretación do Dereito da UE.

– Litixios entre a Unión e os seus axentes.

• Conclusións e opinións dos avogados xerais.

• Ditames emitidos polo Tribunal sobre proxectos de acordo entre a UE e terceiros 
países ou organizacións internacionais.

Pode especificar o tribunal e o tipo de documento, así coma o número e o ano se que-
re afinar máis a consulta.

Tamén pode acceder a todo o repertorio de xurisprudencia. Os cambios introducidos 
polo Tratado de Lisboa 2009 obrigaron a modificar a clasificación que se viña apli-
cando á análise da xurisprudencia dende 1954 até 2009.

A nova clasificación vense aplicando dende 2010.

24

Ilustración 19

Ilustración 20



Guía de uso de EUR-Lex

Deste modo, poderá buscar sentenzas relacionadas, por exemplo, co Parlamento Eu-
ropeo.

6.1 Dereito e xurisprudencia nacionais
En EUR-Lex pode atopar información sobre as medidas tomadas polos estados mem-
bros para incorporar unha directiva da UE á lexislación estatél.

Para buscar unha medida de transposición nacional, pode facelo a través do código 
CELEX, ou mediante o número de documento e o ano de publicación.

Por exemplo, buscaremos a Directiva 2014/66/UE do Parlamento Europeo e do Con-
sello, do 15 de maio do 2014, relativa ás condicións de entrada e residencia de nacio-
nais de terceiros países no marco de traslados intraempresariais.

Como explicamos no título 3, basta con Por no ano “2014” e no número de documen-
to “66”. Na parte de elixir o tipo de documento debe seleccionar “directiva”.

Unha vez se atope na páxina do documento debe facer clic en Transposición nacional,  
o que o levará á seguinte pantalla.

Unha vez aló, basta con facer clic para ver detalladamente as normativas dedicadas a 
adecuar a directiva ao espazo nacional correspondente. Neste caso, España.

7. TEXTOS CONSOLIDADOS

En EUR-Lex pode atopar a versión consolidada dos actos xurídicos. A versión conso-
lidada consiste na integración dun acto xurídico coas súas sucesivas correccións ou 
modificacións. Para iso, reúnense varios textos, publicados en distintos números do 
Diario Oficial da UE, nun só “documento consolidado” máis fácil de ler. Os textos 
consolidados non teñen valor legal; créase unicamente con fins de documentación. 
Para fins legais deben empregarse os textos publicados no Diario Oficial. A oficina de 
Publicacións da UE consolida Regulamentos, Directivas e Decisións da UE.

De todos os modos, non consolida actos xurídicos que só están vixentes por un breve 
período de tempo De media, a versión consolidada está dispoñible en EUR-Lex me-
nos de 3 semanas despois da entrada en vigor dunha modificación publicada no Dia-
rio Oficial.

Pódese acceder aos textos consolidados dende a pantalla de inicio, facendo clic na 
opción “Textos consolidados”.

8. SÍNTESES DA LEXISLACIÓN DA UE
As sínteses da lexislación da UE informan dos aspectos principais da lexislación, as 
políticas e as actividades comunitarias de maneira clara, sinxela e concisa. Diríxense 
a un público non especializado e están agrupadas en 32 temas correspondentes aos 
ámbitos de actividade da UE. 

Facendo clic en calquera deses temas pode acceder a el. Por exemplo, “Agricultura” 
leva aquí:

Dende alí pode acceder a diferentes temas, por exemplo a normas de la UE para la co-
mercialización de plantóns de froiteiro

Asií pode acceder ás normas pertinentes:

Deste modo terá acceso ao documento nas linguas oficiais, en formato HTML. O texto 
contén a información máis importante da norma: síntese do documento, obxectivo, 
puntos chave, data da entrada en vigor, antecedentes, documento principal e actos 
conexos.

9. CONTA DE USUARIO

Non precisa ter unha conta de usuario para buscar información.De todas maneiras, 
rexistrándose en EUR-Lex pode:

• Establecer as súas preferencias para a páxina, a busca, a exportación e a impresión.

• Gardar documentos e buscas.

• Seguir un procedemento lexislativo.

• Crear as súas fontes RSS persoais baseadas nas súas propias buscas.

• Facer preguntas sobre o dereito da UE aos membros da comunidade europea e ta-
mén responder a preguntas.

9.1 Rexistrarse en EUR-Lex
Para rexistrarse en EUR-Lex basta con ter unha conta de correo electrónico.

Siga o enlace “Crear unha conta” e encha os campos do formulario. Revise a política 
de privacidade, marque a casa correspondente e faga clic en “Crear unha conta”. Reci-
birá un correo electrónico para confirmar o rexistro.

O correo levarao a un enlace para elixir contrasinal e despois a unha páxina de EUR-
Lex na que personalizará a súa conta enchendo o seguintes seis apartados:

9.2 Gardar elementos
Despois de realizar unha busca, pode gardar o documento coa opción de “Gardar ele-
mento”

Seguidamente apareceralle a pantalla a continuación:

Nesta xanela pode poñer o nome que precise para o cartafol e incluso pode pór algún 
comentario se é preciso. Despois de pulsar o botón de gardar poderá acceder ao carta-
fol acabado de crear dende a súa conta persoal, facendo clic en os “meus elementos”.

Alí apareceranlle todos os cartafoles que gardara. O nome do cartafol debe aparecer á  
esquerda e a data da última modificación ao lado.

9.3 Gardar busca 
Da mesma maneira que se poden gardar elementos, tamén pode gardar buscas.

Por exemplo, na busca avanzada podemos seleccionar documentos nos que aparece a 
palabra “pesca” e “Marrocos” no título e o no texto. En sección poñemos “Dereito e 
xurisprudencia da UE”, na subsección “acordos internacionais”, no código de reperto-
rio (1º. nivel) “Relaciones exteriores”, e en autor “España”.

Igual que en “gardar elementos” apareceralle unha xanela coa opción de nomear e 
poñer un comentario á busca. 

Para ver a busca gardada, basta con facer coma cos elementos gardados.

Picando nas súas buscas poderá ver todas as súas buscas gardadas, modificalas e rea-
lizalas novamente. Poderá tamén ver o historial das súas buscas, gardalas, modifica-
las e realizalas novamente.

Tamén ten a opción de crear alertas RSS. Basta con facer clic sobre “Gardar a miña 
RSS”:

Coas RSS pode seguir as novas publicacións en EUR-Lex relacionadas con documen-
tos e procedementos que gardase, e que chegarán mediante correo electrónico.

9.4 Seguir un procedemento lexislativo
Se xa ten unha conta de EUR-Lex (e soamente desta maneira) poderá acceder ao se-
guimento das normas. Pode verse o procedemento de calquera instrumento elabora-
do pola UE, dende o inicio até que é aprobado polo Parlamento e a Comisión. Por 

exemplo, o Regulamento (UE) 2015/848 do Parlamento Europeo e do Consello, do 
20 de maio do 2015, sobre procedementos de insolvencia.

Ao buscar este documento, na parte esquerda da pantalla pode ver, sinalada cunha 
frecha, a opción de procedemento; un clic levarao á seguinte pantalla:

A páxina de procedemento dará os seguintes detalles:

• Unha cronoloxía coloreada dos pasos do procedemento lexislativo entre as tres ins-
titucións implicadas (Comisión, Consello e Parlamento Europeo).

• Que procedemento administrativo segue a proposta (procedemento lexislativo or-
dinario, aprobación d Parlamento, consulta do Parlamento).

• O fundamento xurídico da proposta.

• Quen é a persoa ou o servizo responsable da proposta (moi útil para facer unha 
consulta a alguén pertencente ás institucións).

• Calquera documento relacionado coa proposta (documentos de traballo, avaliación 
de impacto e resumos executivos).

• O código CELEX da proposta (moi útil para buscar os obxectivos nas páxinas e nas 
bases de datos de todas as institucións).

• Un seguimento cronolóxico paso a paso da proposta con calquera documento rela-
cionado (por exemplo o texto dunha resolución do Parlamento ou publicacións no 
Diario Oficial da UE).

Aquí pode observar detalladamente o proceso de adopción dun documento, dende o 
que propón a Comisión até que é aprobado polo Parlamento Europeo e o Consello:

